
“ cristianissem

L

La persecuziun dils cristifideivels egl imperi roman

Dil temps digl imperatur Augustus ei Jesus Cristus naschius a Betlehem, en Tiara sontga.

Culla naschientscha da Cristus entscheiva I’era cristiana, ins ha entschiet a dumbrar ils onns.

Suenter la mort da Cristus ein ils apostels viagiai da tiara tier tiara, perdegond la nuviala
cristiana. Oravontut sclavs e luvrers eran promts da tedlar e suandar igl evangeli. Aschia ein

era cuminonzas cristianas seformadas egl imperi roman.

Ils Romans pretendevan da tut lur pievels unfrendas a lur imperaturs e dieus. Gleiti han ei
encurschiu ch’ils cristifideivels cunterschevan a lur leschas ed aduravan mo in Diu, il Cristus.
Quei ha dau malaveglia ed ils Romans han entschiet a persequitar tut ils cartents. Duront il

temps da Nero (64 suenter Cristus) ein bia tschiens cristifideivels morts dil marteri.

Biars temevan las sgarscheivlas peinas da mort e snegavan lur cardientscha. Ils biars denton

restavan fideivels a Diu, schend:

»Las peinas ein da pign cuoz. En buca ditg astgein nus seveser cun Cristus ed entrar en siu

reginavel perpeten.”

Ord la ductrina enconuschas ti segir enzacons s. marters. Damonda a casa ni en |'ura da

ductrina!

Malgrad la persecuziun dils cristians ein pliras cuminonzas cristianas seformadas en nossa
tiara gia duront il secund tschentaner. Duront il temps ch’ils cartents vegnevan persequitai,

vevan quels il desideri da nudar, malegiar, ni engravar simbols specials sin preits e mirs.

[ls emprems missiunaris

Cristus ha perdegau sia ductrina en Palestina che nus numnein era la Tiara sontga. Da leu ei
sia ductrina vegnida derasada entras ses apostels egl imperi roman. Roma ei daventau igl

emprem camp da lavur per s. Pieder e s. Paul.

Mo quella cardientscha vegneva buca capida ed acceptada dils imperaturs pagauns. Quels

han cumbattiu ella.

Aschia ein ils fideivels vegni persequitai tochen igl onn 313. Gliez onn ha igl imperi roman
survegniu in bien menader, igl imperatur Constantin il Grond. Quel ha ediu ina lescha che
vegn numnada igl edict da Milaun. Quei edict ha garantiu e segirau la libertad alla baselgia.

Mintgin astgava suandar libramein la ductrina ch’el desiderava.

Las persecuziuns havevan denton fatg tema a biars fideivels. Numerus ein fugi da lur patria,
ein emigrai sco schuldada, sco mistergners e hermers en las provinzias romanas. Lur
cardientscha cristiana han els denton derasau cun tutta perschuasiun, perdegond la nuviala

da Cristus. Sin quella moda ei il cristianissem era vegnius purtaus tochen tier nus.

(ilieci (] _eci)

Sco emprem da tut ils missiunaris en Rezia vegn sogn Glieci numnaus. El ha bandunau la
Bretagna ed ei arrivaus cun sia sora Mierta en Rezia. Omisdus eran vegni instrui e battegiai
ella cardientscha cristiana. Sogn Glieci ha bandunau sia patria per purtar la glisch divina als

nuncartents ellas tiaras muntagnardas.

Suenter liung e stentus viadi arriva il missiunari sur il Pass da s. Glieci (Luziensteig) el
Grischun. Egl uaul sur Cuera, al pei d’in greppatsch, anfla sogn Glieci siu emprem albiert. Il
grep vegn aunc oz numnaus il cuvel da sogn Glieci. Buns carstgauns converti ein stai gideivels

da baghegiar leu ina camona ed ina caplutta.

Sogn Glieci ei vegnius mazzaus cun la spada entuorn igl onn 200. Els onns 540 ha gl’'uestg
Valentin da Cuera schau baghegiar ina cripta sur la fossa da sogn Glieci ed ina claustra

dedicada ad el.

Mintg’onn ils 3 da december festivescha la baselgia la fiasta da sogn Glieci. El ei era patrun-

baselgia dalla caplutta a Cavorgia ed a Disla.

| a cristianisaziun - Jna nova religiun contonscha la Rezia (C72-7%)
La legenda da sogn Glieci (Leci)

Glieci ei il retg dalla Bretagna ed ei carschius si sco pagaun. lls
cristifideivels ch’el entupava han svegliau la fascinaziun per la
nova ductrina da Cristus ed el ei seschaus battegiar. Pli tard ha el
bandunau sia patria per ir sin viadi a missiunar. El arriva ad
Augsburg, in marcau dalla Tiaratudestga dad oz. Leu ha el
battegiau pagauns e convertiu els al cristianissem. El vegn
persequitaus, encarpaus e bess en in foss. Sogn Glieci surviva

denton e vegn liberaus da cristifideivels. Sinaquei viagescha el

en Rezia nua ch’el viva en in cuvel sur Cuera. Da leu anora
perdegia el. Ses priedis vegnan tedlai lunsch entuorn. Ina gada vegn el attaccaus da pagauns.
Glieci setegn vid il grep. Aunc oz duein ins veser las fridas dallas spadas ed ils fastitgs dalla
detta. Sper il casti dil Marsol fieran els Glieci ella profunditad. Danovamein surviva sogn

Glieci senza blessuras.

Sogn Glieci (Leci) ed igl uors

Sogn Glieci e sia sora Mierta viageschan in di sin in carr tratgs d’in bov e d’in uors. El
“Steigwald” entaupan els ina dunna veglia che runa in carr plein lenna dil crest siado. Glieci
stat mal per ella e metta sut igl uors per far trer il carr dalla dunna. Cura ch’ei arrivan a
Termin/Trimmis, rin ils avdonts ora Glieci pervia da sia menadira. Plein entusiassem vul sogn
Glieci annunziar ad els la cardientscha cristiana, mo ils habitonts tschaffan e fieran el en in
foss cun animals selvadis. Ils animals fan nuot ad el. Impressiunai da quella miracla, selain

biars pagauns battegiar.

La legenda da sogn Bistgaun (Sebastian)

Bistgaun era in officier roman ella guardia da Ruma. El ei
daventaus discusamein in cristian. Quei era fetg prigulus da
gliez temps. Il giuven cristian gida auters cristians, fa ad els
curascha e converta ulteriurs Romans, schizun nobels signurs.
Vinavon procura el per la sepultura da cristians che vegnan

mazzai pervia da lur cardientscha. Igl imperatur Dioclezian vegn

sissu dalla cardientscha da sogn Bistgaun. El lai rentar el vid ina
plonta e fa sittar sin el paliats. lls paliats mazzan denton buca il sogn. Ina vieua cun num
Irena tgira sias plagas. Strusch che sogn Bistgaun ei sauns, passa el avon igl imperatur e
renfatscha a quel la persecuziun absurda e brutala dils cristians. Sin quei lai Dioclezian

bastunar el alla mort. Sogn Bistgaun miera ils 20 da schaner 288 e vegn satraus a Ruma.

Sogn Columban e sogn Gagl (Gallus)

Entuorn igl onn 610 viagescha igl avat Columban cun ina
gruppa da paders en ina barca dil Lag da Turitg siadora. Era
Gallus (per romontsch: Gagl) ei denter quels. 20 onns pli
baul han els bandunau l'lrlanda. Els han traversau la mar ed

ein viandai atras la tiara dils Francons.

Ellas Vogesas baghegian els treis claustras. Leu scriva
Columban las reglas digl uorden tenor las qualas els vulan

viver. lls missiunaris irlandes annunzian dapertut la

cardientscha cristiana. Ella regiun dalla Svizra ein els activs a
Tuggen (SZ) ed Arbon (TG). Els ston adina puspei fugir dils pagauns. A Bregenz (Austria)
existeva ina pintga cuminonza cristiana ed aschia resta la gruppa leu per in temps. Columban

semetta sin via encunter I'ltalia. Gallus resta anavos e viva sco eremit egl uaul sper Arbon.

Entuorn 615 vivan gia 12 fideivels scolars ensemen cun sogn Gagl. Igl onn 719 cloma il cont
Waldram il spiritual Otmar da Cuera da serender el habitadi dil sogn per mantener quel. Sil
plaz digl anteriur eremitadi fundescha Otmar la claustra da sogn Gagl cun ina baselgia, casas

pintgas pils paders e stallas pil muvel.

Las historias e legendas vegnevan raquintadas vinavon (FFl_2.7.1)

1) Mintga scolara e mintga scolar raquenta vinavon alla classa ina historia ch’ella/el ha udiu.
2) Discutei en classa e nudei co la legenda ei setransformada cun raquintar vinavon.

3) Retscherca sch’ei dat aunc ozildi missiunaris che portan ina religiun en autras tiaras.

Sogn Gagl (Gallus) ed igl uaul d’Arbon

Sogn Gagl e Hiltibold spassegian tras igl uaul. Els ein alla tscherca d’in plaz adattau per in
oratori. Viers sera arrivan els en in liug nua che la Steinach sburfla tras ina cavorgia e fuorma
in laghet giu ella val. Hiltibold pren ina reit ord sia tastga, betta quella ell’aua e peglia
enzacons peschs. Allura petga el sbrenzlas cun in crap da fiug, envida in fiug ed entscheiva a

preparar ina tscheina.

Denton va sogn Gagl in techet dalla vart per urar. El scarpetscha sur spinatschs e croda.
Hiltibold cuora neutier per gidar el en pei. Il sogn refusa denton igl agid cun ils plaids: ,Diu ha
dau a mi in segn che jeu dueigi restar en questa cuntrada.” Allura ligia el dus fests-coller ad
ina crusch e penda vida quella ina capsla cun reliquias. Sin quei maglian ils dus umens lur

tscheina, stezzan allura il fiug e semettan a ruaus.

Cheu s’avischina in uors, sgnufla entuorn e maglia si las restonzas dalla tscheina. Sogn Gagl
peglia buca tema, mobein camonda agl uors en num da Diu dad ir per lenna e da fierer
quella el fiug. Igl uors fa immediat per camond, trotta naven e retuorna prest cun in romun
ch’el fiera el fiug. Sogn Gagl dat agl uors in paun sco engraziament. Allura camonda el agl
uors: ,En num da miu Segner Jesus Cristus, va naven da quei liug! Ti sas viver ellas
muntognas e sin ils crests, mo cheu ella val dueis ti blessar ni carstgaun ni muvel!“ Igl uors va

naven.

Hiltibold ei fetg surprius, sebetta giu avon ils peis da sogn Gagl ed excloma: ,,Ussa sai jeu ch’il

Segner ei cun tei, perquei ch’ils animals digl uaul fan per camond a ti.”

Sogn Glieci/Leci ed igl uors

In di fa il sogn in paus sin in crest ella regiun dil pass s. Glieci. Ina dunna zuppegia sperasvi
cun stenta. Sin siu dies gob porta ella in fasch lenna. Sogn Glieci stat mal per la dunna. El

cuora egl uaul e retuorna cun in uors. Allura metta el la carga si dies agl uors e camonda a

quel da purtar la lenna senza murmignar ella camona dalla dunna. Igl uors fa per camond. E

la consequenza: La dunna daventa I'emprema cristiana dalla regiun.

” cristianissem sederasa FlL27.2)

1) Suttastreha cun rispli plaids e construcziuns impurtontas els texts cheusut.

2) Noda suenter la controlla dalla scolasta/dil scolast il pli impurtont cun in marcader glischont.

3) Concepescha in fegl cul tetel ,Cristianisaziun®. Taglia silsuenter ora ils maletgs dil proxim fegl ni

fai agens dessegns. Scriva tier mintga maletg in'informaziun impurtonta che ti anflas els texts

cheusut. Fai quei cun agens plaids! Elegia ina fuorma adattada pil fegl. Exempels anflas ti sil

proxim fegl.

La libertad da cardientscha egl

Imperi roman

Igl onn 313 ha igl imperatur roman Constantin il Grond schau proclamar: ,,Egl imperi roman
astga da cheu naven mintgin eleger quella religiun ch’el considerescha sco la vera!” Quella
nova regla digl imperatur — numnada igl , edict da Milaun” — ei sederasada sco il vent. A
Ruma era il diember da cristians gia da quei temps gronds. Era els uffecis ed ell’larmada deva
ei gia cristians. Tuttina ei ussa semidau dabia pils cristians ed els vevan buca pli disavantatgs
pervia da lur cardientscha. Els stuevan era buca pli haver tema da persecuziuns. Schizun igl
imperatur roman Constantin ha seschau battegiar. Il pésch ei staus il segn d’identificaziun

dils emprems cristians.

IIs purtaders dalla cardientscha derasavan lur cardientscha cristiana. Els marcaus ed els vitgs pli
gronds ein communitads cristianas seformadas beinprest. Lur baselgias construevan ils cristians
egl intern da castials romans ni en loghens d’anteriurs tempels paganils. Ord las ruinas ei nova
veta naschida. Silla vischala e sin craps fossa scalpravan ils cristians la crusch sco segn da lur

cardientscha.

seuensLd spejunWwWwo)

La Rezia el temps

medieval tumpriv

Tochen I'entschatta dil 5avel tschentaner era Cuera la capitala dalla provinzia romana Raetia
prima. Silsuenter ei igl imperi roman ius en decadenza. Pievels germans dil nord ein
s’avanzai viers il sid. Els enconuschevan aunc buca la religiun cristiana. La Helvezia era
populada dils Alemans, en Rezia eran els denton aunc buca domiciliai. La Rezia ei vegnida sut

I'influenza dils Francons.

Scartiras digl onn 451 documenteschan Cuera sco sedia episcopala. Digl uestgiu da Cuera
anora, sco center dalla nova cardientscha, ei vegniu erigiu las empremas baselgias en
differentas valladas. Anfladas archeologicas cumprovan quei els suandonts loghens: Sagogn,
Trun e Mustér, Panaduz e Reziaulta sur Tusaun, Ziraun, Mesauc, Casti, Lantsch, Riom ed era

Aschera/Schiers.

esan) ep nidyson |8|

Entgins exempels da presentaziun:

Titel B Tiel et |

]2 = . [,
[Jes == . O,

Igl uestg Sogn Glieci (Lucius)

Sogn
Bistgaun Sogn Gagl
(Sebastian) (Gallus)
Missiunaris ord I'|rlanda
Entuorn igl onn ...... banduna ina pintga gruppa da missiunaris lur claustra ell’lrlanda. Els ein

dudisch missiunaris cun lur avat Columban e vulan perdegar la ductrina da Cristus als

pagauns germans.

Els viageschan atras la Frontscha ed arrivan la finala a Luxeuil. Leu fundescha Columban treis

claustras e scriva las reglas tenor las qualas els vulan viver egl avegnir.

Suenter dus decennis scatscha il retg els ord la tiara. Finalmein arrivan ils missiunaris en

Helvezia.

A Sogn Gagl presta il curaschus missiunari Gagl/Gallus buna lavur e pli tard vegn erigiu leu

ina claustra. Dad el deriva era il num dil marcau St. Gallen (= Gallus).

Denter quels umens pietus sesanfla era il missiunari Sigisbert che viagescha suenter il Rein

siadora e porta la nuviala da Cristus al pievel dalla Cadi.

11

| as Pli veglias claustras dalla Rezia

da Reichenau

1)

2)

3)

4)

5)

6)

13

Fundaziun dallas claustras

lls missiunaris han plaunet anflau adina dapli umens e femnas che vulevan survir a Diu.

Claustras per paders e muniessas vegnan fundadas.

Davos ils mirs dalla claustra vivevan ils claustrals ina veta sempla, senza contact cul mund,
suandond igl uorden rigurus da lur cau. Lur finamira suprema era da perdegar la ductrina da
Cristus. Dasperas tgiravan els malsauns, gidavan ils paupers, mussavan da leger e scriver e

procuravan pigl agen daviver.

Ils claustrals vivan aunc oz tenor la devisa:

=

Ura e lavura

Igl avat, il cau dalla claustra, stueva posseder il fin dun d’enconuscher bein ses claustrals. El
enconuscheva las fermezias e habilitads e saveva aschia parter tier a mintgin ina lavur
adattada. In tarmetteva el sil plaz da baghegiar, in auter ella tgira da malsauns, in tierz mava

a perdegar la ductrina da Cristus ed in auter astgava instruir en scola.

Numerus paders eran vers artists dalla plema. Da lezs onns savev'ins buca stampar cudischs
per la scola e la baselgia. Ins enconuscheva era buca il pupi. Ins preparava pials d’animals,
oravontut da cauras, alla moda da pials da schumber. Quella sort da pupi senumna

pergameina.

Sin talas pergameinas scrivevan ils paders. Mintga letra vegneva dessignada cun tut quitau e

carezia. Aschia scrivev’ins entirs cudischs.

15

La claustra da Mustér

Entuorn igl onn 700 ha s. Sigisbert erigiu a Desertina in cuvel (caplutta). Siu gidonter e

promotur ei Placi staus, il qual ei vegnius mazzaus dil tiran Victor.

Pli tard ha igl uestg Ursicin baghegiau ina baselgia. Cul temps ha ei dau ordlunder ina

claustra.

La historia dalla claustra sto denton era nudar dabia eveniments trests:

940

1799

1846

1861

vegnan ils paders attaccai dils Saracens e ston fugir.
dattan ils Franzos fiug alla claustra ed ad ina part dil vitg da Mustér.
brischa la claustra danovamein.

fuvan mo pli 4 paders vegls en claustra. Entras agid dil pievel grischun e cun sustegn
generus da Placi Condrau da Mustér, han ins instradau ina campagna en favur dalla
claustra. Ina lescha che stinschentava las claustras ei vegnida sligiada e la claustra da

Mustér ha danovamein entschiet a flurir.

16

Da present (........... ) dumbra la claustra ...... paders, ...... fraters, ...... scolasts e ......
scolastas pil gimnasi. La scola media frequentan uonn circa ...... studentas ni students. Da
nossa vischnaunca haei ...... scolars el gimnasi.

Umens da differents lungatgs, da differents mistregns e da differenta vegliadetgna vivan en

ina cuminonza - suandond sias reglas - per aschia survir cumpleinamein a Diu.

Igl avat ei il cau dalla claustra. El senumna:

Ils paders ein augsegners benedi che han ulteriuramein absolviu in studi e funcziuneschan
ussa sco scolasts al gimnasi claustral. Auters segidan culla baselgia (survetsch da pastoraziun

en autras vischnauncas), han lavur en casa ni sil funs.

lIs fraters ein buca spirituals, han denton enteifer la cuminonza ils medems dretgs e las
medemas obligaziuns sco ils paders. lls biars dad els ein excellents mistergners ed
exequeschan differentas lavurs da mistregn per la claustra sezza (pasterner, electricist,

scrinari, cuschinier, fravi, hortulan ...).

La cella d’in pader

~

L:ESE-'
4 =
4 =
) :' lls paders da Mustér appartegnan agl uorden da s.
B | Benedetg. Els ein paders benedictins e vivan tenor las
reglas che lur fundatur ha francau a scret. La regla

principala secloma:

Sper la lavur corporala ei era la lavur spirtala da zun gronda impurtonza. La lavur dils muntgs

cumpeglia perquei treis camps da lavur:

17

| a vestgadira dils Paéers e digl avat

-

1) 5)
2) 6)
3) 7)
4) 8)

Claustra e cuort claustrala

]n dien claustra da Mustér

05.00 levar e sescultrir

05.30 30 min laud marvegl (Laudes)

06.15 solver

06.30 60 min meditaziun persunala

07.30 45 min messa

08.25 temps da lavur (scola)

11.45 15 min oraziun da miezdi (Sext/Non)
12.00 gentar en silenzi = prelecziun
12.30 temps liber

13.30 temps da lavur (scola)

17.00 60 min meditaziun persunala

18.00 30 min cantar viaspras

18.30 tscheina en silenzi =» prelecziun
19.00 temps liber

20.00 30 min oraziun dalla sera: Cumplet
20.30 Ruaus da notg = silenzi

Colurescha ils dus rudials giudem suandontamein:

temps da ruaus: brin magliar: mellen
temps da lavur: verd urar, messa, meditaziun:  tgietschen
temps liber: alv higiena: grisch
ruaus da notg: ner

Porta egl emprem rudi il di d’in pader en claustra ed el secund rudi tiu di.

19

“ testament da Te”o

Els vegls dis da Sigisbert capeta in sanguinus schabetg. Siu amitg e benefactur Placi vegn

scavazzaus. Tgi era igl assassin?

Il cont Victor regeva da gliez temps la Rezia e temeva per sia influenza e pussonza. La detga

raguenta ch’el seigi pauc sissu negaus el Rein.

Da quei temps ha ei dau bia uestgs ord la schlatteina dils Victors. Perquei han ins numnau ils
uestgs da quella epoca ils Victorids. Era in fegl dil cont Victor ei staus uestg. Quei ei stau igl

uestg Tello, il davos Victorid.

Uestg Tello ei staus in fetg bien regent. El ha fundau la scola da spirituals a Cuera e schau

ereger ina gronda e pompusa catedrala.
Treis claustras novas ein vegnidas fundadas en siu temps da regent:

» La claustra da s. Glieci
> La claustra da Cazis

» La claustra da Mistail

Vegnend el pli vegls, ha el scret siu testament:

 opaitiladid eritrs Div, segulel jeu 2t e Bidra ol i
| MVM&W%W&/‘/W

loliride ~ Sgogme Glion o
Lis cvorts dc Brtil] Scbllins ¢ Ruschein
 Scrsiisan ¢ Trorn

Cutrac ol ops )65

(Cari il Girond (74—2 ~814)

f

YN A

Germanisches Meer
England
Ostifranken
Waestfranken
Mittelfranken
Spanien Rom

Mittellandisches_Meer:

Italien
e e TS

Carliil GGrond = ]mperatur da768-814

Empleina il text da largias cun agid dils plaids giudem la pagina.

Dil temps ch'ils han giu scatschau ils dalla
Helvezia, ha ei dau gronds scumbegls e disuordens ell'entira

Pievels selvadis penetravan ellas tiaras, devastavan la cultira e

sblundergiavan ils vitgs. Uorden ha ei dau ell'Europa pér naven digl onn

768, cu ha entschiet a reger sur las biaras tiaras
europeicas.
Carli, il renomau , ha uniu biars pievels ad in

gigantic imperi. El ha partiu quel en provinzias. Sur quellas regeva in

. Cun quels regents haveva el bien contact entras svelts

Carli, ch'era sez , ha pretendiu che tut ses pievels subdits suondien la

ductrina da Cristus e daventien cristians. Da Nadal digl onn 800 a Ruma ha il sez

tschentau la cruna imperiala ad el sin tgau.

Carli ha scaffiu novas e procurau ch'ei regi uorden ellas tiaras. Siu grond quitau

era quel ch'il funs vegni cultivaus endretg e che tut ses subdits hagien e

Lu ha el era obligau las claustras d'ereger pil pievel e d'instruir ils affons ella
ductrina cristiana sco era enten leger e scriver. El sez ha empriu quei pér en ses vegls dis.
Buca ch'el fussi staus negligents e marschs, mo el ha da giuven mai giu caschun leutier. Da

siu temps fetg paucs che dumignavan la scartira.

Probabel ei Carli il Grond era staus en nossa biala . Sur il portal dalla

claustra da muniessas a Mustair ves'ins siu maletg. El tegn en in maun la rucla dil mund, en
l'auter il scepter. Sper igl altar grond dalla claustra stat sia statua en crap. |l

sepresenta cheu en sia entira grondezia. In'inscripziun latina

paleisa: "Il niebel Carli il Grond ha fundau questa claustra igl onn 801."

Igl onn 814 eis el morts e vegnius satraus ella catedrala dad ch'el sez veva fatg

baghegiar.

Val Miistair, cont, Papa, cristifideivels, Romans, Aachen, scolas, retg francon, lavur, Carolus

magnus, Europa, Alemans, leschas, paun, Carli il Grond, curriers

| acristianisaziun — (_avazzins impurtonts

Definescha / Declara cuortamein las noziuns sillas paginas suandontas.

> cristianissem

> cristianisaziun

» cristifideivel

> missiunari

» persecuziun

> Glieci

> Columban &

Gagl

» Bistgaun

» Sigisbert

> edictda

Milaun

> avat

> pader &

frater

> uraelavura

> testament da

Tello

> Carliil Grond

| a cristianisaziun — Notizias Persunalas

Las paginas suandontas porschan a ti la pusseivladad da far notizas persunalas davart quei che nus

tractein en connex cul tema “cristianisaziun”.

25



a

cristianisaziun

/

Historia

/

C

26



